
 

 

Директорлор кеңешинин 2017-

жылдын 15-декабрындагы №20 

чечими менен бекитилген  

 

   

  

«АЗИЯ БАНКЫ» ЖАКТЫН ДАЙЫНДООЛОР ЖАНА СЫЙАКЫЛАРДЫ БЕЛГИЛӨӨ КОМИТЕТИ 

ЖӨНҮНДӨ ЖОБО  

 

Директорлор кеңешинин 2022-жылдын 7-декабрындагы №12, 2024-жылдын 15-майындагы 

№7, 2024-жылдын 15-агустундагы №10 чечимдеринин редакциясында  

 

I. Жалпы жоболор  

  

1.1. Бул «Азия Банкы» ЖАКтын дайындоолор жана сыйакыларды белгилөө комитети 

жөнүндөгү» жобо (мындан ары текст боюнча – жобо) Банктын Дайындоолор жана 

сыйакыларды белгилөө комитетинин (мындан ары текст боюнча – Комитет) иш 

максаттарын жана милдеттерин, аларга берилүүчү тапшырмаларды, алардын укуктарын 

жана милдеттерин, ошондой эле иш тартибин аныктоо максатында иштелип чыккан.  

1.2. Комитет «Азия Банкы» ЖАКтын (мындан ары текст боюнча – Банк) Директорлор 

кеңеши тарабынан ыйгарым укук чегерилген жана өз ишин ушул жобого ылайык жөнгө 

салып, ишке ашырган коллегиалдуу орган болуп саналат. 

1.3. Бул жобо Кыргыз Республикасынын колдонуудагы мыйзамдарынын, Кыргыз 

Республикасынын Улуттук банкынын (мынданы ары – Улуттук банк) ченемдик-укуктук 

актыларынын талаптарына ылайык иштелип чыккан. 

1.4. Комитет өз ишин төмөнкү принциптерге таянуу менен жүзөгө ашырат: мыйзамдуулукту 

так сактоо, ачык-айкын иш алып баруу, купуялуулукту ишенимдүү сактоо, кесипкөйлүк 

компетенттүүлүк, иште ачык-айкындуулукту камсыз кылуу, жүрүм-турум этикасын 

сактоо жана тараптардын кызыкчылыгын/таламдарын урматтоо. 

 

II. Комитеттин максаттары милдеттери  

 

2.1.Банктын Директорлор кеңешинин иш натыйжалуулугун арттыруу жана анын 

компетенциясына чегерилген маселелер боюнча кабыл алынган чемидерди 

оптималдаштыруу – аталган Комитетти түзүүнүн максатынан болгон. 

2.2.Төмөнкүлөр Комитеттин милдеттери болуп саналат: 

2.2.1. Банк Башкармасынын мүчөлөрү, негизги иш багытына кызматкерлерди 

дайындоо/шайлоо, алардын ишине баа берүү, ишти пландаштыруу жана алардын Банк 

ичинен дайындалышы маселелерин кылдат кароого алып, Директорлор кеңешине ошол 

маселелер боюнча сунуштарды берүү; 

2.2.2. Банк Башкармасынын мүчөлөрүн, ички аудит, тоболдик менеджменти, комплаенс 

контролдоо кызматтарынын жетекчилерин жана башка кызматкерлерин, ошондой эле 

Банк тарабынан аныкталган негизги иш багытына тартылган кызматкерлерди 

дайындоолор жана аларга сыйакылардын белгилениши үчүн контролдукту күчөтүү; 

2.2.3. Банк үчүн зарыл болгон/талап кылынган компетенцияга жана квалификацияга ээ 

болгон кызматкерлерди ишке тартуу, аларды андан ары да жакшы иштөөгө үндөө жана 

туруктуу иштеп калышына негиз болгон аларга төлөнүүчү сыйакылардын татыктуу 

деңгээлин аныктоо. Ошону менен бирге эле, жогоруда көрсөтүлгөн кызмат адамдарына 



белгиленген сыйакы деңгээли Банктын чыгымга учурап калышына алып келбөөгө/аны 

шарттабоого тийиш. 

 

III. Комитеттин курамы 

  

3.1.  Комитет Банктын акционерлеринин жыйыны тарабынан дайындалган иректорлор 

кеңешинин кеминде 3 (үч) мүчөсүнөн, алардын бири көз карандысыз мүчөдөн турууга 

тийиш.  

  

IV. Комитеттин функциялары 

  

4.1.  Комитеттин негизги функциясынан болуп төмөнкүлөр саналат: 

4.1.1. Улуттук банк тарабынан белгиленген талаптарды эске алуу менен Банк 

Башкармасынын курамына кошуу, Банкта аныкталган ички аудит, тобокелдик 

менеджменти жана комлаенс контролдоо кызматтарынын жетекчилигине жана башка 

кызматтарга талапкерлер боюнча Директорлор кеңешине кароосуна сунуш-

көрсөтмөлөрдү иштеп чыгуу; 

4.1.2. Корпоративдик катчынын кызмат ордуна талапкерлерди кароого алуу, алардын 

белгиленген талаптаргы ылайык келишине баа берип, Директорлор кеңешине 

сунуштар менен кайрылуу; 

4.1.3. Банк ишине талаптагыдай компетенттүү жана квалификациялуу адистерди тартууга, 

алардын натыйжалуу иштеп кетүүсүнө таасирдүү өбөлгө түзгөн, мына ошондой 

негизги иш багытын алга илгерилеткен кызматкерлер үчүн татыктуу сыйакы деңгээлин 

белгилөө ( Директорлор кеңешинин 2024-жылдын 15-майындагы №7-чечиминин 

редакциясында); 

4.1.4. Белгиленген сыйакынын Банктын жалпы иш натыйжасына жана ошол натыйжага 

жетишүүдө кызматкерлердин ар биринин жеке салымынын негиздүү катышын камсыз 

кыла алгандай сыйакы белгилөө системасын иштеп чыгуу. Мында, сыйакы өлчөмү 

кызматкердин милдеттенмелер көлөмүнө, ошондой эле иш процессинде келип чыгышы 

ыктымал болгон тобокелдиктердин иш натыйжасына карата катышына түздөн-түз көз 

каранды болууга тийиш; 

4.1.5. Түзүмү Банктагы кызмат орундарынын ар кандай деңгээлине жараша сыйакы 

өлчөмүнүн пропорционалдуу бирдей болушун караган сыйакы боюнча лимиттерди 

иштеп чыгуу жана белгилөө;  

4.1.6. Банк Башкармасынын мүчөлөрүнүн, ошондой эле негизги иш багытына тартылган 

кызматкерлердин ичтен даярдыктан өтүп, дайындалышы; 

4.1.7. Банк Башкармасынын төрагасына талапкерлердин бул орчундуу кызмат ордуна иш 

билгилик жөндөмдүүлүгүн өнүктүрүү жана ага системалуу түрдө баа берип туруу; 

4.1.8. Директорлор кеңешинин көз карандысыз мүчөлөрүнө, Банк 

Башкармасынын   төрагасына жана анын мүчөлөрүнө, корпоративдик катчыга жана 

башка кызматкерлерге сыйакы өлчөмүн белгилөө боюнча сунуштарды берүү; 

4.1.9. Сыйакы өлчөмдөрүн белгилөө боюнча ички ченемдик актыларды иштеп чыгуу жана 

алардын Банкта колдонууга киргизилип, ишке ашырылышына контролдукту камсыз 

кылуу. Зарылчылык келип чыккан шартта, ички-ченемдик актыларды кайрадан карап 

чыгып, аларга оңдоолорду киргизүү; 

4.1.10. Банктын бизнес стратегиясына, тобокелдиктерди тескөө стратегиясына, Банктын 

жалпы иш максаттарына, ал таянган баалуулуктарга жана узак мөөнөткө каралган 

таламдарга жооп берген, ошондой эле кызыкчылыктардын/таламдардын каршы келип 

калышына бөгөт койгон чараларды караштырган, Кыргыз Республикасынын 

колдонуудагы мыйзам талаптарын, анын ичинде Улуттук банктын ченемдик-укуктук 

актыларынын жоболорунун аткарылышына көзөмөлдүктү жүргүзүү, ошондой эле 



ушул маселелер боюнча Банктын Директорлор кеңешине отчет берип туруу шарты эске 

алынган эмгекке төлөө системасын иштеп чыгуу; 

4.1.11. Директорлор кеңешинин кароосуна кадрларды ичтен даярдоо пландарынын 

аткарылышы боюнча чейректик отчетторду, Комитеттин иш боюнча жылдык отчетту 

сунуштап туруу; 

4.1.12. Комитеттин мүчөлөрү же Директорлор кеңеши тарабынан Комитеттин кароосуна 

сунушталган башка маселелерди кароо. 

 (Директорлор кеңешинин 2022-жылдын 7-декабрындагы №12-чечиминин 

редакциясында). 

  

V. Комитеттин төрагасы, аны шайлоо тартиби  

  

5.1. Комитеттин ишине жетекчиликти жана анын ишин уюштуруу Комитеттин  төрагасы 

тарабынан жүзөгө ашырылат. 

5.2. Комитеттин төрагасы Директорлор кеңешинин отурумга катышкан мүчөлөрүнүн 

көпчүлүк добушу менен шайланган Комитет мүчөлөрүнүн ичинен Директорлор кеңеши 

тарабынан шайланат. 

5.3. Директорлор кеңеши кайсыл болбосун убакытта Комитеттин төрагасын кайра шайлоо 

укугуна ээ. 

5.4. Комитеттин төрагасы:  

5.4.1. Комитеттин отурумун чакырат жана ага төрагалыкты жүргүзөт; 

5.4.2. Комитеттин отурумдарынын күн тартибин бекитет жана отурумду өткөрүү формасын 

аныктайт; 

5.4.3. Комитеттин мүчөлөрүнүн отурумга түздөн-түз катышуусу үчүн чакырылуучу 

жактардын тизмесин аныктайт; 

5.4.4. Комитеттин отурумдарынан протоколдун толтурулушун уюштурат жана 

протоколдорго кол коет; 

5.4.5. Банктын Директорлор кеңеши, Аткаруу органы, аудитор, Директорлор кеңешинин 

башка комитеттери, Банктын түзүмдүк бөлүмдөрүнүн жетекечилери жана башка 

органдары, кызмат адамдары менен өз ара кызматашууда Комитеттин атынан иш алып 

барат; 

5.4.6. Комитеттин атынан расмий кат алышып, талап каттарга, Комитеттин атынан 

жөнөтүлүүчү каттарга жана башка каттарга кол коет; 

5.4.7. Комитеттин мүчөлөрү ортосунда милдеттерди бөлүштүрөт; 

5.4.8. Комитеттин иш планын иштеп чыгып, аны бекитүү үчүн Комитеттин кароосуна 

сунуштайт, чечимдердин жана иш пландардын аткарылышын контролдойт; 

5.4.9. Комитеттин иш процессинде Кыргыз Республикасынын колдонуудагы мыйзам 

талаптарынын, Банктын Уставынын, анын ички документтеринин жана ушул жобонун 

талаптарынын так сакталышын камсыз кылат; 

5.4.10. Кыргыз Республикасынын колдонуудагы мыйзамдарында, Банктын Уставында жана 

ушул жободо каралган башка милдеттерди аткарат. 

  

VI. Комитеттин отурумдарын өткөрүүнү уюштуруу  

  

6.1. Комитеттин отурумдары мезгил-мезгили менен чейрек ичинде кеминде бир жолу 

өткөрүлүп турат. 

6.2. Комитеттин отурумдары анын мүчөлөрүнүн түздөн түз катышуусу (түздөн-түз катышуу 

форматында) же Комитет мүчөлөрүнүн катышуусуз эле (видео-аудио конференция жана 

башкалар аркылуу) өткөрүү форматында, ошондой эле сурамжылоо аркылуу 

өткөрүлүшү мүмкүн (Директорлор кеңешинин 2022-жылдын 15-августундагы №10-

чечиминин редакциясында).  



6.3. Комитеттин мүчөлөрүнүн түздөн-түз катышуусу менен өткөрүлгөн отурумду 

Комитеттин төрагасы ачат. 

6.4. Комитеттин бардык отурумдарынан катчы аркылуу протокол толштурулат. 

6.5. Комитеттин чечим кабыл алууга катышкан ар бир мүчөсү:  

- кароого сунушталган маселе менен кылдат таанышып чыгып, анын маани-маңызын так 

түшүнүү менен ал боюнча өз пикирин  билдирүүгө (анын кортундусунун, тыянагынын 

жыйынтыгын чыгарууда эч кимге көз карандысыз, кимдир бирөөнүн таасирине 

алдырбастан, пикирин өз алдынча билдирүүгө); 

- кабыл алынып жаткан чечимдердин Банк ишине тийгизүүчү таасирин айкын билүүгө; 

- кабыл алынган чечимдерден улам келип чыгышы ыктымал болгон тобокелдиктерди 

жана кесепеттүү жагдайларды алдын ала көрө билип, ага баа берүүгө тийиш. 

6.6. Комитеттин мүчөлөрү түздөн-түз катышкан отурумуна башка кызмат адамдары да 

чакырылышы мүмкүн. 

6.7. Отурум кворумга жетишилген шартта гана өткөрүлөт (отурумга Комитеттин шайланган 

мүчөлөрүнүн кеминде тең жарымы катышкан шартта). Кворумга жетишилбей калган 

учурда отурум чечим кабыл алууга укуксуз катары жарыяланат. 

6.8. Комитеттин мүчөлөрү түздөн-түз катышкан отурумдун күн тартибине кирген маселелер 

боюнча добуш берүү жыйынтыгын аныктоодо, албетте, отурумга Комитет мүчөлөрүнүн 

кеминде тең жарымы катышкан болсо, отурумга келбей калган Комитет мүчөлөрүнүн 

ушул жободо каралган тартипте тариздетилген жана алардан келип түшкөн кат жүзүндө 

билдирген ой-пикири эске алынат. 

6.9.  Комитет мүчөсүнүн колу коюлган кат жүзүндөгү ой-пикири отурум өткөрүлгөнгө 

чейинки кеминде 2 (эки) саат мурда электрондук почта аркылуу жөнөтүлүп, андан кийин 

анын түп нускасы Банктын жайгашкан дареги боюнча кагазга чыгарылган вариантта 

жөнөтүлүүгө тийиш.  

6.10. Комитеттин отурумун сырттан добуш берүү формасында өткөрүү чечими Комитет 

төрагасы тарабынан кабыл алынат. 

6.11. Комитеттин отурумун сырттан добуш берүү аркылуу өткөрүү үчүн отурумдун күн 

тартибине кирген маселелер боюнча маалыматтар камтылган материалдар Комитет 

мүчөлөрүнө жөнөтүлүүгө тийиш (Директорлор кеңешинин 2022-жылдын 15-

августундагы №10-чечиминин редакциясында). 

6.12. Комитет, кат жүзүндө сурамжылоо жүргүзүү ыкмасы аркылуу отурумду чакырбастан 

эле, чечим кабыл ала алат. Комитеттин отуруму коммуникация каражаттарынын 

жардамы менен да өткөрүлүшү мүмкүн . (Директорлор кеңешинин 2022-жылдын 15-

августундагы №10-чечиминин редакциясында). 

6.13. Эгерде ага комитеттин шайланган мүчөлөрүнүн ичинен кеминде тең жарымы катышкан 

болсо, комитет отуруму өткөрүлгөн  катары эсептелинет (кворумга жетишилет). 

6.14. Комитеттин отурумунда чечимдер анын шайланган мүчөлөрүнүн көпчүлүк добушу 

менен кабыл алынат. 

6.15. Комитеттин ар бир мүчөсү чечим кабыл алууда бирден гана добушка ээ болот. Добуштар 

бирдей чыгып калган шартта, Комитет төрагасынын добушу чечүүчү мааниге ээ болот. 

Комитеттин бир мүчөсү экинчисине же башка бир жакка добушун 

беришине/өткөрүшүнө жол берилбейт. 

6.16. Комитет отурумунан толтурулган протоколго комитет төрагасы, анын мүчөлөрү жана 

комитет катчысынын милдети ага жүктөлгөн мүчө/комитет катчысы кол коет. 

(Директорлор кеңешинин 2022-жылдын 15-августундагы №10-чечиминин 

редакциясында). 

6.17. Кароого алынган маселе боюнча сын-пикири же сунушу болгон, кабыл алынган чечимге 

макул болбогон комитет мүчөсүнүн пикири чечим боюнча добуш берүүдө ачык 

айтылып, протоколдо чагылдырылууга тийиш. Комитеттин отурумунан толтурулган 

протоколго отурумга катышкан анын бардык мүчөлөрү, комитет катчысы кол коет. 

Комитеттин отурумга катышпаган мүчөлөрү андан толтурулган протокол менен кылдат 



таанышып чыгуу менен кабыл алынган чечимге кол коюп берүүгө тийиш. (Директорлор 

кеңешинин 2022-жылдын 15-августундагы №10-чечиминин редакциясында). 

6.18. Комитеттин бардык отурумдарынан ага катчынын милдети жүктөлгөн комитет 

мүчөсү/комитеттин катчысы протокол толтуруга тийиш, комитет катчысынын милдети 

ага жүктөлгөн комитет катчысы/мүчөсү 7 (жети) жумуш күндөн ашпаган мөөнөт ичинде 

тиешелүү протоколду тариздетүүгө милдеттүү. Эгерде комитет кароого алынган 

маселени Директорлор кеңешине 7 (жети) күн ичинде сунуштоо чечимин кабыл алган 

болсо, комитет катчысы тиешелүү протоколду тариздетип, протоколду тариздетүү үчүн 

белгиленген мөөнөткө карабастан, Директорлор кеңешинин отурума чейин эле аны 

корпоративдик катчыга бериши зарыл (Директорлор кеңешинин 2022-жылдын 15-

августундагы №10-чечиминин редакциясында). 

   

VII. Комитеттин укуктары  

  

7.1.       Комитет өз милдеттерин аткаруу үчүн төмөнкүлөргө укуктуу: 

 Комитеттин компетенциясына чегерилген маселелер боюнча талдап-иликтөөлөрдү 

жүргүзүү; 

 банк ишине тиешелүү кандай болбосун маалыматтарды жана отчетторду банк 

кызматкерлеринен, Банк Башкармасынан талап кылып алууга; 

 кандай болбосун териштирүүлөрдүн жүргүзүлүшүн талап кылууга; 

 Директорлор кеңешинин, Банк Башкармасынан, комитеттердин мүчөлөрүн, Ички 

аудит кызматынын өкүлдөрүн жана башка жактарды Комитеттин отурумдарына 

катышууга чакырууга; 

 Комитеттин ишине тиешелүү маселелер боюнча Директорлор кеңешинин чечимдерин 

жана тапшырмалардын аткарылышын контролдоого жана текшерүүлөрдү жүргүзүүгө 

катышууга.   

 

VIII. Комитеттин милдеттери  

  

8.1.       Комитет төмөнкүлөргө милдеттүү: 

 ушул жобого, Кыргыз Республикасынын колдонуудагы мыйзам талаптарына, 

Банктын Уставына жана башка ички ченемдик документтерге ылайык Комитетке 

жүктөлгөн милдеттерди аткарууга; 

 милдеттерди аткаруу процессинде аларга маалым болгон, мыйзам аркылуу коргоого 

алынган, коммерциялык, кызматтык иш боюнча, банктык купуялуулукту камтыган 

маалыматтарды ачыкка чыгарбоого; 

 Комитет мүчөлөрү отурумдун кароосуна сунушталган материалдар менен кылдат 

таанышып чыгууга жана күн тартибине киргизилген ар бир маселе боюнча өз пикирин 

иштеп чыгууга милдеттүү; 

   Комитет мүчөлөрү аларга чегерилген укуктарды жүзөгө ашыруу жана милдеттерди 

аткаруунун жүрүшүндө Банктын таламында гана иш алып барып, укуктарды анын 

кызыкчылыгында колдонууга жана Банк жүктөгөн милдеттерди чын дилден берилип, 

акыйкат аткарууга тийиш. 

 

IX. Комитеттин Директорлор кеңеши жана Банк Башкармасы 

менен өз ара иш алып баруу тартиби  

  

9.1. Директорлор кеңеши менен өз ара иш алып баруу: 

9.1.1. Комитет аткарылуучу иш планын жана бүткөрүлгөн иштер боюнча отчетту жылына 

кеминде бир жолу Директорлор кеңешинин кароосуна сунуштап туруусу зарыл; 

9.2. Банк Башкармасы менен өз ара иш алып баруу:  



9.2.1. Комитет Банк ишинде орун алып жаткан көйгөйлүү маселелерди кылдат талкууга 

алып, аларды чечүү максатында Банк Башкармасы менен мезгил-мезгили менен 

талкууларды жүргүзүп турууга тийиш; 

9.2.2. Банк Башкармасы комитеттин талабы боюнча кандай болбосун маселеге тиешелүү 

маалыматтарды ага сунуштап турууга милдеттүү. 

 

                X.            Комитет мүчөлөрүнүн жоопкерчилиги  

  

10.1. Комитет мүчөлөрү Банк жана Акционерлердин жалпы жыйыны алдында өз иш аракети 

(Кыргыз Республикасынын колдонуудагы мыйзамдарына ылайык аракеттенбей 

койгондугу кесепетинен) келтирилген зыян үчүн жоопкерчилик тартууга тийиш. 

  

  

  

 

  

  


